
03-018-0255-0003 ԿԱԴԱՍՏՐԱՅԻՆ ԾԱԾԿԱԳՐՈՎ ՀՈՂԱՏԱՐԱԾՔԻ ՆԿԱՏՄԱՄԲ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ»  
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
	Իրավական ակտի հիմնավորումը

	1.
	Անհրաժեշտությունը

	
	   Ասիական զարգացման բանկի կողմից ֆինանսավորվող  Քաղաքային կայուն զարգացման ներդրումային ծրագրի Տրանշ 2-ի շրջանակներում նախատեսվում է իրականացնել Արգավանդի ճանապարհային հանգույցը (Իսակով-Բաբաջանյան փողոցների հատման վայրում առկա ճանապարհային հանգույց) Շիրակի փողոցին (այսուհետ՝ Արգավանդ-Շիրակ ճանապարհահատված) միացնող քաղաքային մայրուղու շինարարական աշխատանքները: Նշված աշխատանքներն իրականացվում են հողերի օտարման և տարաբնակեցման ծրագրերին համապատասխան:
Արգավանդ-Շիրակ ճանապարհահատվածի շինարարական աշխատանքները ներառվել են Տրանշ 2-ում, որից առաջ, Տրանշ 1-ի շրջանակներում, իրականացվել են շինարարության հատվածն ընդգրկող տարածքներում հողի օտարման և տարաբնակեցման աշխատանքներ:
   Այդ նպատակով, ճանապարհի նախնական նախագծի հիման վրա, ՀՀ կառավարության 2014 թվականի սեպտեմբերի 11-ի «Երևան քաղաքի և Հայաստանի Հանրապետության Արարատի մարզի Արգավանդի ու Գետափնյայի գյուղական համայնքների վարչական սահմաններում գտնվող որոշ տարածքների նկատմամբ բացառիկ՝ գերակա հանրային շահ ճանաչելու մասին» թիվ 1018-Ն որոշմամբ այդ տարածքներում առկա ազդեցության ենթարկվող սեփականություն հանդիսացող գույքերի և հողատարածքների նկատմամբ ճանաչվել է բացառիկ՝ գերակա հանրային շահ, որոնց իրացման աշխատանքներն արդեն ավարտված են:

   Ճանապարհաշինական աշխատանքների ընթացքում նախատեսվում են նաև բարձրավոլտ էլեկտրական մալուխների տեղափոխման, ինչպես նաև համապատասխան հենասյան տեղադրման աշխատանքներ:
  Հաղորդուղիների նախագծի վերանայման հետևանքով, սակայն, ի հայտ են եկել չնախատեսված ազդեցություններ: Ըստ «220 կՎ բարձրավոլտ էլեկտրագծերի տեղափոխման նախագծի»՝ անհրաժեշտ է տեղադրել 2 (երկու) նոր հենասյուն, որոնցից մեկի արդյունքում Արգավանդ համայնքի սեփականություն հանդիսացող մեկ հողակտոր (03-018-0255-0003 ծածկագրով հողատարածք) ենթարկվում է ազդեցության և ենթակա է օտարման՝ օրենքով սահմանված կարգով (նախագիծը կցվում է էլեկտրոնային կրիչով): Հողակտորը վարձակալության տրված չէ և օգտագործվում է օրենքով սահմանված կարգով՝ սեփականության մասին գրանցման իրավունքով: Հողի վրա առկա չեն շինություններ, բարելավումներ և ծառեր, ինչպես նաև՝ համաձայն ՀՀ կադաստրի կոմիտեի  N ԱՏ-18112019-03-0320 գրության, ՀՀ Արարատի մարզի Արգավանդ համայնքի վարչական սահմաններում գտնվող 03-018-0255-0003 կադաստրային ծածկագրով հողատարածքի նկատմամբ իրավունքի պետական գրանցում առ այսօր կատարված չէ, արխիվային փաստաթղթեր չկան։

  Համաձայն ՀՀ էլեկտրական ցանցերի անվտանգության գոտիների վերաբերյալ տեխնիկական կանոնակարգի (ՀՀ կառավարության 2009 թվականի ապրիլի 2-ի «Էլեկտրական ցանցերի անվտանգության գոտիների վերաբերյալ տեխնիկական կանոնակարգը հաստատելու մասին» թիվ 363-Ն որոշում) Հավելվածի 4-րդ մասի 30-րդ կետի 1)-ին ենթակետի՝ 220կՎ փոխանցման հաղորդալարերի անվտանգության գոտին սահմանված է 25 մ՝ հաղորդալարերի երկու կողմից: 
  Հենասյուների և Նկար 1-ում ցույց տրված 0066, 0067, 0062, 0016 հողակտորների միջև հեռավորությունը համապատասխանաբար կազմում է 43.85մ, 48.9մ, 56.64 մ և 64.2մ: Հարկ է նշել, որ նոր հաղորդալարը  միացվել է գոյություն ունեցող Nօ 12 հենասյանը, որին միացված է եղել նաև նախորդ հաղորդալարը (տես կետագիծը՝ կից Նկար 1-ում) և մի փոքր շեղումով անցնում է գրեթե նույն տարածքով, ինչպես նախորդը: Հետևաբար նոր հենասյան տեղադրումը չի փոխի մոտակա հողակտորների օգտագործման հետագա պայմանները:   

	2.
	Ընթացիկ իրավիճակը և խնդիրները

	
	Ներկայումս ձեռնարկված են համապատասխան միջոցներ՝ համաձայնագրով նախատեսված  ծրագրի շրջանակներում ճանապարհաշինական աշխատանքները շարունակելու համար, ուստի ՀՀ կառավարության հաստատմանն է ներկայացվում «Հայաստանի Հանրապետության Արարատի մարզի Արգավանդ համայնքի վարչական սահմաններում գտնվող 03-018-0255-0003 կադաստրային ծածկագրով հողատարածքի նկատմամբ բացառիկ՝ գերակա հանրային շահ ճանաչելու մասին» Հայաստանի Հանրապետության կառավարության որոշման նախագիծը, որի ընդունման արդյունքում հնարավոր կլինի իրացնել վերոնշյալ հողատարածքը և անխափան իրականացնել շինարարական  աշխատանքները:

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	  «Հանրության գերակա շահերի ապահովման նպատակով սեփականության օտարման մասին» ՀՀ օրենքի 7-րդ հոդվածի 6-րդ մասի դրույթների համաձայն՝  «Հայաստանի Հանրապետության Արարատի մարզի Արգավանդ համայնքի վարչական սահմաններում գտնվող 03-018-0255-0003 կադաստրային ծածկագրով հողատարածքի նկատմամբ բացառիկ՝ գերակա հանրային շահ ճանաչելու մասին» Հայաստանի Հանրապետության կառավարության համապատասխան որոշումն ուժի մեջ մտնելուց հետո սահմանված կարգով և ժամկետներում կկազմվի օտարվող սեփականության նկարագրության արձանագրությունը, ինչպես նաև պայմանագրի նախագիծը և կներկայացվի օտարման ենթակա հողատարածքի սեփականատիրոջը կամ այդ սեփականությունը փաստացի տնօրինող անձանց՝ հետագա իրացումն ապահովելու համար: 

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Երևանի քաղաքապետարանի աշխատակազմի և «ԵԿՆ ԾԻԳ» ՀՈԱԿ-ի աշխատակիցների կողմից:

	6.
	Ակնկալվող արդյունքը

	
	ՀՀ կառավարության որոշման նախագծի ընդունման դեպքում հնարավոր կլինի Արգավանդ-Շիրակ ճանապարհահատվածում իրականացնել ճանապարհաշինական աշխատանքները:

	7.
	Այլ տեղեկություններ (եթե այդպիսիք առկա են)

	
	- 

	                                   Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին» թիվ 273-Ն որոշմամբ սահմանվում է Ասիական զարգացման բանկի ֆինանսավորմամբ իրականացվող ծրագրերի շրջանակներում հանրային մասնակցության և փաստաթղթերի բացահայտման կարգը: Կարգի պահանջը կատարելու նպատակով բնակիչների հետ անցկացվել են հանդիպումներ տեղում. ներկայացվել է սեփականության օտարման նպատակը, փոխհատուցման չափերի հաշվարկման մեթոդն ու վճարման կարգը, միաժամանակ, տեղեկատվություն է տրամադրվել նաև հեռախոսով:

